
C.nr.2978/23

GIJYKATA THEMELORE GJAKOVE - Departamenti i Pérgjithshém, me gjyqtaren Féllanza
Knushaj dhe me bashképunétoren profesionale Kaltrina Halilaj, duke vendosur né céshtjen
kontestimore té paditéses J. B. nga Gjakova, té cilén sipas autorizimit e pérfagéson Ylli Bokshi,
avokat né Gjakové, kundér té paditurés Komuna e Gjakovés — Drejtoria Komunale e Arsimit, té
cilén me autorizim e pérfagéson e autorizuara Qéndresa Bytyqi Hoxha, pér kompensimin e té
ardhurave nga marrédhénia e punés mbi bazén e kualifikimit, vlera e kontestit 2,225.75 euro,
jashté seance me daté 26.07.2024 mori kété:

AKTGIYKIM

I. APROVOHET e bazuar kérkesépadia e paditéses J. B. nga Gjakova dhe DETYROHET e
paditura Komuna e Gjakovés — Drejtoria Komunale e Arsimit, qé paditéses té lartcekur né emér
té kompensimit pér té ardhurat nga marrédhénia e punés mbi bazén e kualifikimit, né vleré prej
35% té pagés bazé pér 25 muaj té licencimit dhe até pér periudhén kohore nga data 01.01.2021
deri me daté 31.01.2023, té ia paguajé shumén prej 2,225.75.-€ (dymijé e dyqind e njézet e pesé
euro e shtatédhjeté e pesé cent), me kamaté ligjore prej 8%, e cila do té llogaritet nga data
26.12.2023 (data e paragitjes sé padis€), e deri né pagesén definitive, né afat prej 7 ditésh, nga
dita e pranimit té kétij aktgjykimi, e nén kércénim té pérmbarimit.

Il. DETYROHET e paditura Komuna e Gjakovés - Drejtoria Komunale e Arsimit, né emér té
shpenzimeve té procedurés, paditéses té ia paguaj shumén prej 134.00.-€ (njéqgind e tridhjeté e
katér euro) né afat prej 7 ditéve, nga dita e marrjes sé aktgjykimit, e nén kércénim té pérmbarimit.

Arsyetim

Paditésja J. B. nga Gjakova né kété gjykaté me daté 26.12.2023, pérmes té autorizuarit té saj
Ylli Bokshi, avokat né Gjakové, ka ushtruar padi kundér té paditurés Komuna e Gjakovés —
Drejtoria Komunale e Arsimit, pér kompensimin e té ardhurave nga marrédhénia e punés mbi
bazén e kualifikimit, duke theksuar se paditésja éshté né marrédhénie pune tek e paditura, né
Institucionin Arsimor “Mazllum Képuska” n€ Gjakové. E njéjta ka diplomuar né Fakultetin e
Edukimit né vitin 2013, si dhe Master né vitin 2019. Ka kérkuar gé né emér té kualifikimit nga

data 01.01.2021 deri me daté 31.01.2023 té i paguhet shuma prej 2,225.75 euro, ka kérkuar
kamatén ligjore si dhe shpenzimet procedurale.

E paditura Komuna e Gjakovés, pérmes té autorizuarés sé saj Qéndresa Bytyqi Hoxha, né kété
gjykaté ka parashtruar pérgjigje né padi me daté 12.06.2024, ku ka theksuar se e kundérshton
né térési padiné dhe kérkesé padiné si té pa bazuar me arsyetimin se nga provat e prezantuara —
listat e pagave té paditéses shihet se sa i pérket shtesave nga e paditura mbi bazén e kualifikimit,
té njéjtat pérmbushen ¢cdo muaj. Kérkesés sé paditéses i mungon baza pasi gé kjo e drejté nuk i
takon me Ligjin e Punés numér 03/L-212 i cili rregullon kontestet e punés. Sa i pérket Vendimit
té Qeverisé sé Republikés sé Kosovés Nr.01/33 i datés 29.08.2008, né asnjé piké té tij nuk
ekziston ndonjé detyrim té cilin Komuna e Gjakovés duhet ta pérmbushé. Edhe nése do té
kishte, Qeveria nuk e ka mbéshtetur té paditurén me mjete financiare pér ta pérmbushur
detyrimin e pretenduar. Periudha e kérkuar nga data 01.01.2021 deri me daté 31.01.2023 éshté
e pamundur té realizohet pasi qé nuk prodhojné asnjé efekt juridik kontratat té cilat jané
shképutur me daté 21.11.2022. Tutje ka konsideruar se né rastin konkret kérkesépadia e
paditéses éshté parashkruar né térési, e po ashtu i njéjti as nuk i ka shtjerré té gjitha mjetet
administrative dhe juridike sipas procedurés administrative té pércaktuar me nenin 78 par.1, 79
dhe 82 té Ligjit té Punés. Po ashtu ka shtuar se bazuar né praktikat e deritanishme nga té gjitha
instancat e Republikés sé Kosovés, kompensimet e tilla kané karakter deklarativ e jo detyrues,
kjo pér shkak se lihet né diskrecion té paléve kontraktuese té gjendet mundésia financiare. Tutje
ka theksuar se ka indikacione qé kemi té béjmé me rast té gjykuar, ku ka kérkuar nga gjykata
verifikimin e késaj rrethane. Andaj, ka kérkuar nga gjykata gé padiné dhe kérkesé padiné e
paditéses ta refuzojé né térési si té pa bazuar.

Gjykata pas shgyrtimit té padisé, provave gé gjenden né shkresat e 1éndés, pérgjigjes né padi té
paragitur nga ana e té paditurés, né kuptim té nenit 8 lidhur me nenin 398 té LPK-sg, gjeti se jané
plotésuar kushtet pér dhénien e aktgjykimit jashté seance dhe erdhi né pérfundim se kérkesépadia
e paditéses éshté e themelté dhe si e tillé u aprovua.

Nga parashtrimet e paléve ndérgjygése té paragitura me padi dhe pérgjigje né padi, gjykata ka
gjetur se nga Kontrata e punés pér paditésen, e léshuar nga Komuna e Gjakovés—Drejtoria
Komunale e Arsimit, kétu e paditura, paditésja e lartcekur éshté né marrédhénie pune tek e
paditura n€ shkollén “Mazllum Képuska” né Gjakové, si mésimdhénése e gjeografisé. Bazuar né
Listat e pagave té léshuara nga Buxheti i Republikés sé Kosovés pér vitet 2021-2022 vértetohet
fakti se paditésja ka realizuar pagé bazé né shumén prej 421.00 euro dhe né emér té kualifikimit
pér ¢cdo muaj i &shté paguar shuma prej nga 58.32 euro. E njéjta ka diplomuar né nivelin master
me daté 11.01.2019 dhe ka marré titullin profesional Master i Edukimit — Mésimdhénie dhe
Kurrikulé, fakt gé vértetohet pérmes Diplomés sé I&shuar nga Universiteti i Prishtinés, Fakulteti
i Edukimit, Qendra né Prishtiné, e datés 03.04.2019. Gjykata konform nenit 329 par.1 té LPK-
sé, i cili pércakton se “Shkresa té cilén e ka hartuar né formén e caktuar organi shtetéror brenda
kufijve té kompetencés sé vet, si dhe shkresa té cilén né formé té tillé e ka hartuar ndérmarrja
apo organizata tjetér né ushtrimin e autorizimeve publike gé i jané besuar me ligj (dokumenti
publik), provon saktésiné e asaj qé konfirmohet apo caktohet né té”, provave té lartcekura iu fali
besimin e ploté ngase éshté béré e besueshme fugia provuese e tyre.

Gjykata gjen se né rastin né fjalé zbatohet Vendimi i Qeverisé sé Republikés sé Kosovés numér
01/33 i datés 29.08.2008, i cili vendim ka gené né fugi deri me daté 06.02.2023 ku éshté
shfugizuar me Ligjin pér Pagat né Sektorin Publik numér 08/L-196. Sipas kétij vendimi, né pikén
6 éshté pércaktuar se “Pérqindja mé e ulét dhe mé e larté e rritjes pér secilén kategori dhe nivel
t€ mésimdhénies (fillore dhe té mesme) sipas kualifikimit dhe pérvojés...” ndérsa né nénpikén 4
té pikés sé lartcekur éshté pércaktuar se “me diplomé té ciklit té dyté dhe té treté (Magjistraturé
dhe Doktoraturé) pérfiton ngritje té pagés bazé prej 35-47% . Pasi gé nga provat e lartcekura u
vértetua se paditésja éshté né marrédhénie pune te e paditura, se e njéjta ka diplomé universitare
me titull Master i Edukimit — Mésimdhénie dhe Kurrikulé, rezulton se konform vendimit té
lartcekur, paditéses i takon e drejta e kompensimit té té ardhurave nga marrédhénia e punés mbi
bazén e kualifikimit, mé konkretisht té pjesés sé pa kompensuar lidhur me kété té drejté monetare
pér ¢cdo muaj pér periudhén kohore nga data 01.01.2021 deri me daté 31.01.2023 apo pér 25
muaj, ashtu qé pér kété periudhé paditéses i takon diferenca né shumén prej 89.03 euro pér ¢do
muaj, pér kété kriter té kompensimit.

Duke gené se kjo gjendje faktike nuk éshté kontestuese né mes té paléve, pasi gé e paditura né
asnjé formé nuk e ka kontestuar faktin se paditésja éshté e punésuar tek e paditura dhe se né
periudhén prej datés 01.01.2021 deri me daté 31.01.2023 té njéjtés nuk i éshté kompensuar pjesa
tjetér e shtesave né emér té kualifikimit prej 89.03 euro, gjykata erdhi né pérfundim se jané
plotésuar kushtet pér dhénien e aktgjykimit jashté seance konform nenit 398 té LPK-sé ku
parashihet qé “Kur gjykata, pasi t’i arrijé pérgjigja né padi, konstaton se ndérmjet paléve nuk
éshté kontestuese gjendja faktike, dhe se nuk ekzistojné pengesa té tjera pér dhénien e vendimit
meritor, atéheré ajo, pa caktuar fare seancé gjyqésore, mund ta jep aktgjykimin me té cilén e
pranon si té themelté kérkesépadiné”, pér cka vendosi si né pikén | té dispozitivit té Kkétij
aktgjykimi.

Gjykata ka vlerésuar té gjitha pretendimet e pérfagésueses ligjore té té paditurés t€ dhéna né
pérgjigje né padi, té cilat i refuzoi pér arsyet si né vijim:

Fillimisht, sa i pérket pretendimit té té paditurés se rasti ka té béjé me c¢éshtje té gjykuar, gjykata
gjeti se njé pretendim i tillé éshté i pabazuar kjo pér faktin se pas shikimit té té gjitha ¢éshtjeve
juridike kontestimore té iniciuara nga paditésja lidhur me kompensimin e té ardhurave nga
marrédhénia e punés mbi bazén e kualifikimit, ka rezultuar se né kété gjykaté lidhur me kété
kérkesé pér paditésen éshté vendosur vetém sa i pérket periudhés nga data 01.01.2019 deri me
daté 31.12.2020 dhe até me Aktgjykimin C.nr.2026/21 i datés 01.11.2022, i plotfugishém me
daté 18.11.2022, ndérsa periudha e kérkuar sipas padisé sé datés 26.12.2023, konkretisht nga
data 01.01.2021 deri me daté 31.01.2023, nuk pérfshin periudhén e gjykuar me aktgjykimin e
lartcekur, andaj nuk kemi té b&jmé me ¢éshtje té gjykuar.

Gjykata vlerésoi pretendimin e té paditurés né lidhje me até se paditéses i paguhet pér ¢cdo muaj

shtesa né bazé té kualifikimit, mirépo si¢c vértetohet nga listat e pagave, e paditura nuk e
pérmbush né térési kété obligim, por vetém njé pjesé té saj, ashtu qé pérmes padisé, paditésja ka

kérkuar vetém pjesén tjetér té shtesave né emér té kualifikimit, ashtu si¢ gjykata lidhur me kété
ka vendosur né pikén I té dispozitivit té kétij aktgjykimi.

Pretendimin se padisé i mungon baza ligjore, me arsyetimin se Ligji i Punés nuk e ka paraparé
pagesén e kompensimit pér kualifikim, gjykata e refuzoi pér shkak se né rastin konkret baza e
kérkesépadisé rrjedh nga Vendimi i Qeverisé sé Republikés sé Kosovés numér 01/33 i datés
29.08.2008. Ndérsa sa i pérket pretendimit se bazuar né kété vendim, nuk obligohet né asnjé piké
té tij e paditura pér pérmbushjen e ndonjé detyrimi, gjykata vé né dukje qé né pikén 8 té tij éshté
pércaktuar se “Pér zbatimin e kétij vendimi obligohen Ministria e Arsimit, Shkencés dhe
Teknologjisé, Ministria e Ekonomisé dhe Financave dhe Ministria e Shérbimeve Publike”, pra
edhe pse specifikisht nuk éshté pérmendur e paditura, gjykata vé né dukje gé burimi financiar i
té paditurés por edhe MASHT-it rrjedh nga buxheti i konsoliduar i Republikés sé Kosovés,
atéheré gjykata vleréson se ky pretendim éshté i pabazuar.

Mungesén e pretenduar té buxhetit, gjykata e ka konsideruar si pretendim té pabazuar, pa
mbéshtetje né asnjé normé ligjore té aplikueshme dhe i paréndésishém pér té vendosur ndryshe
né kété céshtje juridike kontestuese, pasi gé paditésja nuk éshté pérgjegjés pér planifikimin e
buxhetit pér obligimet gé dalin nga Vendimi numér 01/33.

| pabazuar rezulton té jeté edhe pretendimi se né rastin né fjalé kemi parashkrim té kérkesés né
térési, pasi qé konform nenit 87 té Ligjit Nr.03/L-212 té Punés, i njéjti ka pércaktuar se “Té
gjitha kérkesat nga marrédhénia e punés né para, parashkruhen brenda afatit prej tri (3) vitesh,
nga dita e paragqitjes sé kérkesés”, e gé né rastin konkret duke pasur parasysh se paditésja ka
kérkuar qé kompensimi té i béhet pér periudhén nga data 01.01.2021 deri me daté 31.01.2023, e
padiné e ka paragitur me daté 26.12.2023, rezulton se pér periudhén e lartcekur, padia éshté
paragitur brenda afatit prej tre viteve nga kur ka lindur e drejta pér kérkesén nga marrédhénia e
punés.

Gjykata analizoi edhe pretendimin tjetér né lidhje me faktin se nuk jané shtjerré té gjitha
mundésité ligjore né proceduré administrative pér realizimin e kérkesés, mirépo njé pretendim
té tillé e refuzoi pasi gé gjykata nuk éshté e lidhur me mjetet administrative brenda institucionit
pérkatés kur vendos lidhur me kérkesén, pasi gé paditésja nuk ka gené i detyruar gé té béjé
kérkesé té vecanté pér kompensim té shtesave né bazé té kualifikimit, mirépo e paditura ka qené
dashur gé detyrimin e saj ta pérmbushé né momentin gé jané plotésuar kushtet bazuar né
vendimin e lartcekur, e megé njé detyrim i tillé nuk éshté pérmbushur, ka lindur e drejta pér té
kérkuar kompensimin pérmes rrugéve gjyqésore, si¢ kané vepruar né rastin konkret paditésja.

Ndérsa sa i pérket pretendimit se kérkesa pér periudhén e kérkuar nga paditésja nuk mund té
realizohet pasi gé Kontrata Kolektive e Arsimit nuk prodhon efekt juridik pas shképutjes sé saj
me daté 21.11.2022, gjykata vé né dukje gé baza e kérkesépadisé éshté VVendimi i Qeverisé sé
Republikés sé Kosovés numér 01/33 i datés 29.08.2008, i cili vendim ka gené né fuqi deri me
daté 06.02.2023 ku éshté shfugizuar me Ligjin pér Pagat né Sektorin Publik numér 08/L-196.
Gjykata vé né dukje gé periudha sa ka gené né fugi ky vendim, pérfshin téré periudhén e kérkuar
me padi nga paditésja pér kompensimin e shtesave né bazé té kualifikimit.

Lartésia e kamatés sé pércaktuar prej 8%, i referohet nenit 382 t¢ LMD-sé dhe kamata éshté
[logaritur nga dita e parashtrimit té padisé.

Vendimi mbi shpenzimet procedurale si né pikén Il té dispozitivit, gjykata e morri sipas nenit
449 dhe 452 té LPK-sé, me ¢‘rast paditéses iu pranua shuma e shpenzimeve né vleré prej
134.00.€. Lartésia e shpenzimeve té aprovuara i referohet shpenzimeve pér pagesén e taksés
gjyqésoré né vleré prej 30.00.-€ (¢ paraparé sipas Udhézimit Administrativ Nr.01/2017 pér
Unifikimin e Taksave Gjygésore) si dhe pér pérpilimin e padisé shuma prej 104.00.-€, e paraparé
sipas tarifés sé Odés sé Avokatéve té Kosovés Nr. Tarifor 6 dhe 17).

Prandaj, gjykata bazuar né arsyet e cekura mé larté, bazuar né nenin 143 lidhur me nenin 398 té
LPK-s&, vendosi si né dispozitiv té kétij aktgjykimi.

GJYKATA THEMELORE GJAKOVE
Departamenti i Pérgjithshém
C.nr.2978/23, daté 26.07.2024
Gjyqtarja,
Féllanza Knushaj

KESHILLE JURIDIKE: Kundér kétij aktgjykimi pala e pa kénaqur ka té drejté ankese né afatin
prej 7 ditéve, pas pranimit té tij, Gjykatés sé Apelit té Kosovés né Prishtiné, pérmes késaj gjykate.
Ankesa duhet té paraqgitet né kopje té mjaftueshme pér palét dhe gjykatén.

